
శ్రీరంగమాహాత్మ్యము








గీ. అన ప్రభాకరుఁ డో తిమిరాపహారి, యెవ్వ రాపక్షు లమ్మాంస మెద్ది యెట్లు

      వేదములు వచ్చె నితనికి నాదరమున, బలుకుమనుటయు గమలజబంధుఁ డనియె.

క. నిగమంబులు నాలుగు నా, ఖగములు వేదస్వరూపకము మాంసము నీ

      కగు నధికసిద్ధి యప్పులు, గగణితవేదములు నీకు నావేసించున్.

గీ. అనితిరోహితుఁడైన యయ్యవనిసురుఁడు, చంద్రపుష్కరిణీసరస్సవిధభూమి

      క్లితవుచెంతకు నరిగె పంకేజహితుఁడు, తనకు నానతియిచ్చుచందంబు దెల్పె.

క. క్లితవముని సునేత్రుండను, పతగంబై యున్నకతన బలికె నతనితో

      కృతపుణ్య ప్రభాకర వి, శ్రుతమై నీతలఁపు మదికి చోద్యం బరయన్.

గీ. ఆగదంబును నారంభ మవనిజనుఁడు, సేయఁబూనిన విరివిగాఁ జేయవలయు

      దొడ్డయత్నంబు పూనితి వడ్డు లేక , స్వామి నారాధనము సేయవలయు నీవు.

క. పాపంబులెల్లఁ దొలఁగి మ, హాపుణ్యము లెల్లఁ జేరు నవసర మయ్యెన్

      నీపాలగలఁడు రంగమ, హాపేరిటిభూషణంబు హరి యని పలుకన్.

క. పుష్కరిణి సరసిభావన, పుష్కరముల నీగి హృదయము వికాసముగా

      పుష్పరనిభగాత్రునినిన్, బుష్కరలోచనునిఁ గూర్చి భూసురుఁ డనియెన్.

ఉ. పండినయట్టి డెందమున భక్తివిధేయుని రంగనాయకున్

      పాండురకౌస్తుభాభరణుఁ బాయక నిల్పి తపం బొనర్ప నా

      ఖండలముఖ్యులౌ సురనికాయము మిన్నెడుమీడు కొల్చిరా

      వెండి వియచ్చరీపణవవేణుమృదంగవిరావ మొప్పఁగన్.

సీ. ఒకకన్ను రవిపుట్టువుగ బాల్పడఁగ నొక్కకర శస్త్రమాతపస్ఫురణనింప

      నొకచూపు చందమామకుతల్లిగా నొకకేళిచందము చంద్రికాళి బెనుప

      నొకజపాదము వియన్నదికి బుట్టిల్లుగా నొకదయ జలరాసి నొకటి బెనుప

      నొకయంఘ్రి నిగమశీర్షకలాపమై మించు నొకకృప క్షమజల నూరడింప

      బుష్కరిణిమీఁద ఛాయన భూతపర్వ, విగ్రహుండైన దైతేయనిగ్రహుండు

      రంగపతి పక్షిరాజతురంగుఁ డగుచు, నలప్రభాకరునెదుఱఁ బ్రత్యక్షమయ్యె.

లయగ్రాహి. దండము సమస్తజగదండభరణాధిక పి

                  చండిలశరీరునకు దండము నిశాటో

      ద్దండభుజశౌర్యవనమండలకృశానునకు

                  దండము జగత్పతికి దండము సకృన్మా

      ర్తాండరమణీయతరమండలనివాసునకు

                  దండము దయానిధికి దండము భుజంగా

		 ఈ పేజీలో చివరి మార్పు 1 జనవరి 2021న 04:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

